
25. november     UKA2015/9 

 

Inatsisartut Ombudsmandiata 2014-imut ukiumoortumik nalunaarutaata Inatsisartunit 

tusaatissatut tiguneqarnissaanik Inatsisartut aalajangiiffigisassaattut siunnersuut. 

(Inatsisinut ataatsimiititaliaq) 

 

   

Inatsisartut Ombudsmandiata ukiumoortumik nalunaarutaa, Inatsisartut inatsisaanni nr. 8 decem-

berip 3-ani 2009-meersumi Inatsisartut Ombudsmandiat pillugu § 10-mi toqqammaveqarpoq. Om-

budsmandip  sulinera Inatsisartunut attuumassuteqanngilaq, taamaasilluni naalakkersuinikkut pi-

sunit Ombudsmandi sunnerneqarsinnaanani. 

Taamaalilluni innuttaasunut Ombudsmandip qulakkiissavaa Naalakkersuisut Kommunillu inatsisit 

atuuttut kiisalu ingerlatsilluarnissamik maleruaqqusat malillugit ingerlatsinissaq.  

 

Siumut, Demokraatit Atassutikkullu Inatsisartut Ombudsmandiata 2014-mi nalunaarutaanut ima 

oqaaseqaateqassapput. 

 

Pissusissamisoorpoq Inatsisartut Ombudsmandiat Naalakkersuisooqatigiinnnit qutsavigissallugu, 

suliaq pingaruutilik nalunaarusiami annertuumi takusinnaavarput pitsaasumik nammassisimagaa.    

 

Siumup, Demokraatit Atassutikkullu maluginiarpaat Ombudsmandip piffissami januarip aallaq-

qaataaniit 2014-mi decemberip 31-ata 2014-ip tungaanut suliassarpaaluit inaarsarsimagai, taamaa-

silluni Ombudsmandip innuttaasuniit inunnit ataasiakkaanit 114-nit maalaarutaasut tunngavigalugit 

suliaqarsimavoq, taamatuttaaq Ombudsmandip nammineq piumassutsini atorlugu suliassat 11-it 

suliaralugit aallartisarsimallugit. 

 

Soorluttaaq Ombudsmandip 99-eriarluni ilitsersuisariaqarsimasoq, Siumup, Demokraatit Atassutik-

kullu maluginiarsimavaat innuttaasut nammineq saaffiginnittarnerat tunngavigalugu ilitsersuus-

sinerit amerliartorsimasut. Siumumit, Demokraatinit Atassutikkunniillu tamanna imatut paasivarput, 

tassa Ombudsmandip suliai ukiuni arlaqalersuni ingerlareersullu ilisimaneqaleriartortoq aammalu 

innuttaasunit Ombudsmandeqarfiup siunertaa tassaasoq Namminersorlutik Oqartussat Kommunillu 

oqartussatut suliassatik inatsisit naapertorlugit aammalu allaffissornikkut ileqqoreqqusaasut 

malillugit ingerlatsinersut ilisimaneqaleriartortoq. 

 

Taama oqaaseqarluta Ombudsmandip nalunaarutaa 2014-meersoq Siumup, Demokratit 

Atassutikkullu tusaatissatut tiguaat. 

 

 

Naalakkersuisooqatigiit sinnerlugit 

Laura Táunâjik 

   

  

 

 


